Коми Республикаса Юралысьлысь могъяс недыр олӧмӧ пӧртысь Сергей Гапликов вӧзйис Ухта мутасын став олан пунктъяслы шоныд энергия вылӧ тарифъяссӧ 2016 вося ода-кора тӧлысь 1 лунсянь ӧти тшупӧдӧдз вайӧдӧм йылысь оланпас бала 

Оланпасын кӧсйӧны урчитны, мый олысьяслӧн да накӧд ӧткодялӧм категорияӧ пырысь потребительяслӧн, кодъяс «Ухта» кар кытшса муниципальнӧй юкӧнын видзӧны шоныд энергиясӧ гортса овмӧс нуӧдӧм вылӧ да кодъяс оз вӧдитчыны сыӧн коммерческӧй (уджсикас серти) уджын, эм инӧд шоныд энергия (вынйӧр) вылӧ кокньӧдӧм тариф серти.   

Потребительяслы кокньӧдъяс сетан подулыс сыын, мый шоныд энергия вылӧ урчитӧм тарифъясыс вылынӧсь. 

Оланпас баласӧ талун видлаласны Коми Республикалӧн Каналан Сӧветса сессиялӧн чукӧртчылӧм вылын. 


